
Góðan dag.
 
Meðfylgjandi er afrit stjórnsýslukæru, sjá jafnframt meðfylgjandi tölvupóst, móttekin 25.
maí 2026 þar sem kærð er ákvörðun um breytingu á deiliskipulagi Heiðarbæjar við
Þingvallavatn (tilvísun 2206013) birtu 29. apríl 2026.
Vegna framkominnar kæru er farið fram á að úrskurðarnefndin fái í hendur gögn er málið
varðar. Þar sem um sambærileg sjónarmið er að ræða og áður eru fram komin af hálfu
kærenda í máli nr. UUA2602004 er veittur frestur til 4. júní nk. til að koma að
athugasemdu.
 
Óskast staðfest um móttöku.
 
Með kveðju f.h. nefndarinnar
Ólöf Harðardóttir skrifstofumaður                                             
                                                                    
Úrskurðarnefnd umhverfis- og auðlindamála 
Borgartúni 21, 105 Reykjavik, Ísland 
Sími / Tel: (+354) 5758710, símatími kl. 10-12
www.uua.is - Fyrirvari/Disclaimer

 
Vinsamlegast hugið að umhverfinu áður en tölvupósturinn er prentaður og samgöngumáti er valinn.
Please consider the environment before printing and choosing transport.   
 
                                            
  
 

 

 
Frá: Halldór Jónsson <halldor@juris.is> 
Sent: 25 May 2026 13:42
Til: Úrskurðarnefnd umhverfis- og auðlindamála - UUA <uua@uua.is>; annad_h_@hotmail.com
Efni: RE: Fyrirspurn vegna máls nr. UUA2602004.

 
Góðan dag,
meðfylgjandi er kæra okkar hjóna á ákvörðun um deiliskipulag sem kynnt var 29. apríl sl.
Kæran innifelur jafnframt í sér athugasemdir við greinargerð Lex, vegna fyrirliggjandi máls
sem er óafgreitt.
 
Bestu kveðjur, Halldór Jónsson

Urskurdarnefnd
umhverfis- og audlindaméla






Úrskurðarnefnd umhverfis- og auðlindamála, 
Borgartúni 21, 105 Reykjavík. 


sent í tölvupósti á uua@uua.is 


 


Reykjavík, 25. maí 2026 


Efni: Kæra vegna deiliskipulags Heiðarbæjar við Þingvallavatn 


Vísað er til deiliskipulags Heiðarbæjar við Þingvallavatn (tilvísun: 2206013) (hér eftir vísað til 
sem „DSK“), birtu 29. apríl sl. Þá er vísað til fyrirliggjandi kæru okkar, dags. 2. febrúar sl., 
vegna fyrri ákvörðunar Sveitarstjórnar Bláskógabyggðar um sama efni. Er í kæru þessari vísað 
til og áréttuð öll sjónarmið og kröfur sem við settum fram í fyrri kæru. Enn er vísað til ódagsetts 
bréfs frá Umhverfis- og tæknisviði Uppsveita („UTU“) með heitinu „Viðbrögð við innsendum 
umsögnum og athugasemdum Heiðarbær við Þingvallavatn frístundabyggð deiliskipulag“ 
(„viðbragðsskjal UTU“) en þetta bréf fylgir ekki með birtu DSK á vef Skipulagsstofnunar. Til 
þess er hins vegar vísað í gögnum sem fylgir greinargerð Lex lögmannsstofu ehf., dags. 15. 
maí sl., sem hluta af efnisatriðum málsins. 


I 


Samhengis vegna teljum við nauðsynlegt að úrskurðarnefndin fjalli sjálfstætt um afdrif fyrri 
kæru með tilliti til þeirrar málsmeðferðar sem farin var í þessu máli, einkum í ljósi þess að 
UTU kveðst í síðari meðferð sinni leitast við að bæta úr málsmeðferðarannmörkum í fyrri 
meðferð. UTU vanrækti ekki einungis að lagfæra þau atriði, sem þó voru ágreiningslaus, sbr. 
viðbragðsskjal UTU, heldur einnig sjónarmið Skipulagsstofnunar um að tilgreina á uppdrætti 
öll mannvirki á svæðinu. Uppdráttur sá, sem fylgir málinu nú virðist vera eins og sá fyrri utan 
þess að dagsetningum hefur verið breytt og sumar rangfærðar svo sem tilgreining á 
auglýsingatíma skipulags. Fyrirliggjandi mannvirki sem vantaði á fyrri uppdrátt vantar enn. 


Í bréfi Skipulagsstofnunar, dags. 25. september 2025, sem vísað er til í nýrri ákvörðun um 
DSK, er vísað til málsmeðferðar vegna DSK, þar með talið til viðbragðsskjals UTU. Þá eru 
gerðar sérstakar athugasemdir en síðan tekið fram að stofnunin muni ganga frá skjölum 
málsins og birta það í skipulagsvefsjá þegar lagfærð og undirrituð gögn hafa borist til 
stofnunarinnar. Vitanlega hefur verið átt við að efnisatriði sem tilgreind eru í viðbragðsskjali 
UTU yrðu felld inn í deiliskipulagið, enda ekki ágreiningur um þessi atriði. Í ljósi þess að 
núverandi kynnt DSK mætir í engu þessum fyrirheitum er það mat okkar að „... lagfærð og 
undirrituð gögn ...“ hafi ekki enn verið gerð eða kynnt og því hafi verið óheimilt að fella úr gildi 
og birta að nýju fyrirliggjandi drög frá maí 2025 sem gilt deiliskipulag fyrir frístundabyggð 
Heiðarbæjar Svínaness F3. 

Fram er komið, sbr. athugasemdir Lex lögmannsstofu ehf., að síðari meðferð málsins var farin 
vegna kæru á fyrri málsmeðferð og að niðurstaðan hafi verið sú að ógilda fyrri ákvörðun og 
taka nýja. Engu að síður sér Lex ástæðu til þess að hafna því að annmarkar hafi verið á 
málsmeðferð að varði ógildingu! Úr því að UTU ákvað að fara í þessa vinnu að nýju hefði átt 
að vanda aðeins til verka og lagfæra deiliskipulagstillöguna í takt við fyrirliggjandi sjónarmið í 
viðbragðsskjali UTU, sem Lex vísar til í fskj. 5. Tekið skal fram að UTU hefur ekki sinnt neinu af 
því sem fram kemur í þessu skjali, ekki sent okkur gögn sem lofað var, ekki lagfært afmörkun 
lóðar, og ekki sinnt óskum okkar um fundi til þess að ræða málin. Öll sjónarmið um 
upplýsingaskort og andmælarétt eiga því enn við, þrátt fyrir nýja meðferð málsins hjá UTU. 


Athygli vekur að í greinargerð Lex ef því alfarið hafnað að viðbragðsskjal UTU hafi þýðingu, 
enda þótt kærendum hafi verið kynnt það formlega sem svör við andmælum eftir 
kynningartíma skipulagsins, á þeim grunni að sveitarstjórnir, en ekki UTU, hafi 
ákvörðunarvaldið. Í sömu greinargerð er um efnisatriði vísað til skjalsins og því haldið fram að 
í því sé andmælum svarað. Þessi málsmeðferð stenst auðvitað ekki og er eðlilegt, verði 
deiliskipulagið ekki hreinlega fellt úr gildi, að viðbragðsskjal UTU verði fært með formlegum 
hætti inn í deiliskipulagið samhliða því að úrbætur sem skjalið vísar til verði gerðar á öðrum 
gögnum. 


II 


Þess er aðallega krafist deiliskipulagið verði fellt úr gildi og sent til lögmætrar afgreiðslu að 
nýju. Til vara er þess krafist að breytingar verði gerðar á deiliskipulaginu og uppdrætti í 
samræmi við kröfur okkar, sbr. með til vísan til viðbragðsskjals UTU.  


Þess er vænst að öll gögn séu fyrirliggjandi og að óþarft sé að senda þau að nýju, en sé þess 
óskað verða undirrituð við beiðni þar um án dráttar. 


Efnisatriði málsins eru að mestu leyti þau sömu og áður, sjá þó nýjan lið nr. 3: 


1. Ósk um gögn og varað við málsmeðferðarannmörkum. Í viðbragðsskjali UTU er 
fallist á rétt okkar til gagna og upplýsinga en síðan hefur ekki verið brugðist frekar við. 
Engin gögn hafa borist okkur, þrátt fyrir óumdeildan rétt okkar til þess og fyrirheit um 
að bæta úr. 


Þess er krafist að Úrskurðarnefnd umhverfis- og auðlindamála hlutist til um að 
umkrafin gögn verði send okkur án tafar. 


2. Minnkun lóðar í andstöðu við þinglýstan lóðarleigusamning. UTU fellst á sjónarmið 
í athugasemdum og lýsir því yfir að það muni „... skoða leiðréttingu eða skýringar á 
uppdrætti til að taka tillit til gildandi samnings“. Jafnframt að leggja áherslu á að engin 
skerðing réttinda fari fram nema með formlegri og lögbundinni málsmeðferð, að 







gættum andmælarétti. Þessu er ekki fyrir að fara í fyrirliggjandi DSK og brýtur það gegn 
framangreindri afstöðu sem og skýrum rétti okkar á grundvelli lóðarleigusamnings. 
Tilvísun um að „lóðaleigusamningur deiliskipulagstillögu frá 2010 er enn í gildi út 
samningstímabilið ...“ gerir í raun illt verra, enda gætu lesendur deiliskipulagsins í 
framtíðinni dregið þá röngu ályktun að þessi lóðarleigusamningur verði ekki 
framlengdur í tíma.  
 
Minnt er á að yfirlýstur tilgangur deiliskipulagsins er að afmarka lóðir og skýra 
lóðarmörk. Höfundum skipulags, sem og UTU, er fullkomlega ljóst hvar mörk lóðar 
okkar liggja og með hreinum ólíkindum að nenna ekki að uppfæra gögn til samræmis. 
Það skrifast væntanlega bara á leti og sinnuleysi að lagfæra ekki uppdrátt sem fylgir 
deiliskipulaginu, enda virðist enn verið að nota loftmyndagrunn frá árinu 2010. Á 
skortir að fram komi skýringar á því hvers vegna uppdráttur er viljandi hafður rangur að 
þessu leyti. Innbyrðis þverstæða felst í framsetningu deiliskipulags með því 
meginmarkmiði að afmarka og skýra lóðarmörk en benda síðan á að það sé ekki 
deiliskipulags að fjalla um eignaskerðingar þegar lóð er vísvitandi rangt færð í 
deiliskipulag. 


Þess er krafist að skipulagsuppdráttur verði lagfærður í samræmi við þinglýstan 
hnitasettan lóðarleigusamning. 


3. Afmörkun byggingarreits. Á uppdrætti er byggingarreitur á lóð okkar markaður utan 
við 50 m línu sem auðkennd er á uppdrættinum. Auk þess er gerður fyrirvari á að 
umrædd 50 m lína sé í samræmi við opinber gögn, svo sem kortagrunn 
Náttúrufræðistofnunar Íslands sem tilgreinir vatnsborð með allt öðrum hætti.  


Þess er krafist að skipulagsuppdráttur verði lagfærður í samræmi við 
framangreint þannig að byggingarreitur sé tilgreindur í 50 m fjarlægð frá 
vatnsborði samkvæmt opinberum viðmiðum. 


4. Dráttarbraut sýnd í greinargerð. Í viðbragðsskjali UTU er fallist á sjónarmið okkar og 
kveðst munu „... færa dráttarbrautina inn á skipulagsuppdrátt sem núverandi 
mannvirki ...“ Þessi athugasemd var einnig lögð fram af hálfu Skipulagsstofnunar. Það 
athugist að undirrituð hafa sent UTU nákvæmar upplýsingar um staðsetningu 
dráttarbrautarinnar þar sem hún er auðkennd á loftmynd. Dráttarbrautin kemur ekki 
fram á uppdrætti með DSK. 


Þess er krafist að skipulagsuppdráttur verði lagfærður í samræmi við yfirlýsta 
afstöðu um að færa inn öll mannvirki. 







5. Ákvæði um bátaskýli ósanngjarnt og ólögmætt. Í viðbragðsskjali UTU er fallist á 
sjónarmið í athugasemdum og kveðst munu endurmeta tillögu að DSK með það í huga 
að afnema fortakslaust bann við nýjum bátaskýlum. Það hefur ekki verið gert. 


Þess er krafist að deiliskipulag verði lagfært og tekið út ákvæði um að ný 
bátaskýli séu fortakslaust bönnuð. 


6. Vísað til athugsemda Félags sumarhúsaeigenda í Svínahlíð. Í viðbragðsskjali UTU 
er fallist á mörg sjónarmið sem fram koma af hálfu félagsins og kveðst munu skýra 
málsmeðferð og leiðbeiningar í samþykktu skipulagi. Tekið er undir athugasemdir 
félagsins um þann mun sem er á skipulagningu á nýju svæði eða þegar byggðu. Þá er 
áréttað, sbr. 2. tölul. hér að framan, að farið verði eftir hnitasetningum í lóðablöðum í 
samráði við leigutaka. Sérstaklega er tilgreint að umfjöllun um göngu- og hjólastíga 
verði endurskoðuð og að þeir verði ekki sýndir nema fyrir liggi samþykki bæði 
Vegagerðarinnar og viðkomandi landeiganda (sic – hér er væntanlega átt við lóðarhafa 
eða leigutaka). Síðan segir: 


Sveitarfélagið metur það svo að áframhaldandi úrvinnsla skipulagsins kalli á 
skýrari framsetningu á þeim þáttum sem snúa að rétti lóðarhafa til breytinga og 
viðbygginga og leiðbeiningar um hvernig slík málsmeðferð fari fram. Miðað 
verður við að tryggja framkvæmdarétt þar sem hann er fyrir hendi, en innan 
þeirra marka sem skipulagsreglur og verndarákvæði landsins setja. 
Sveitarfélagið metur það svo að áframhaldandi úrvinnsla skipulagsins kalli á 
skýrari framsetningu á þeim þáttum sem snúa að rétti lóðarhafa til breytinga og 
viðbygginga og leiðbeiningar um hvernig slík málsmeðferð fari fram. Miðað 
verður við að tryggja framkvæmdarétt þar sem hann er fyrir hendi, en innan 
þeirra marka sem skipulagsreglur og verndarákvæði landsins setja. 


Þetta hefur ekki verið gert og er það enn til marks um að ný meðferð DSK hefur ekki 
verið í takt við réttmætar væntingar lóðarhafa um sanngjarnt og eðlilegt deiliskipulag 
og fyrirheit sveitarfélagsins um að standa rétt að málum. 
 


Virðingarfyllst, 


 


Anna Dóra Helgadóttir og Halldór Jónsson 

